
í morgin sunnudaginleygardagin lufttrýstið

Petur Skeel 
Jacobsen 
greiðir frá 
um veðrið

Fyrrapartin andøvsgul upp 
í ein strúk av landsynningi 
og regn, seinnapartin 
minni vindur av útsynningi 
og ælingur, men eisini 
sólglottar. Hitin millum 11 
og 14 stig.

Lot til andøvsgul av 
útsynningi, seinnapartin 
minni vindur. Yvirhøvur turt 
og sólglottar og hitin millum 
11 og 14 stig.

Lot til andøvsgul av ymsum 
ættum og ælingur, men 
eisini sólglottar. Hitin 
millum 11 og 14 stig.

Veðrið mánadagin og 
týsdagin:
Mánadagin lot av ymsum 
ættum og yvirhøvur turt, 
men týsdagin frískar hann 
vindin av suðri og møguliga 
regn. Hitin millum 10 og 
14 stig.

Síðstu nátt:
Eitt hátrýst, 1021 hPa. skamt í landnyrðing úr 
Føroyum viknar. 

Komandi nátt:
Eitt lágtrýst, 993 hPa. í útsynning úr Íslandi fer 
spakuliga í landnyrðing og brúgvalagið haðani 
verður yvir Føroyum í morgin á middegi.

22 milliónir 
meira í 
avgjøldum
Landskassin hevur fyrstu 
sjey mánaðirnar í ár fingið 
slakar 770 milliónir krónur 
í meirvirðisgjøldum av 
innfluttum vørum. Tað vísir 
nýggj uppgerð frá TAKS. 
Hetta eru 22 milliónir kr. 
fleiri enn somu tíð í fjør.  

– At inntøkurnar frá 
meirvirðisgjaldinum eru 
hækkaðar, hevur eisini við 
sær, at inntøkurnar frá 
samlaðu innflutningsgjøld­
um eru vaksnar fyrstu sjey 
mánaðirnar. Landskassin 
hevur higartil í ár fingið 
slakar 903 milliónir krónur 
í ymiskum innflutnings­
gjøldum samanborið 
við 884 milliónir í fjør, 
sigur Fíggjarmálaráðið.  
Innflutningsgjøld eru 
punktgjøld, innflutn­
ingsmvg og toll avgjøld.   
Eisini umsetnings­
gjøldini eru hægri í ár. 
Umsetningsgjøld eru 
brennioljugjald, fram­
leiðslugjald, skráseting­
argjald og ferðaavgjald. 
Fyrstu sjey mánaðirnar 
vórðu inntøkurnar frá hes­
um gjøldum 119 milliónir 
krónur, sjey milliónir 
hægri enn somu tíð í fjør.   
Skrásetingargjaldið er økt 
17 milliónir samanborið við 
sama tíðarskeið í fjør.

Jón Brian Hvidtfeldt

Nýggja uppskotið hevur eina 
heilt aðra farleið enn verandi 
uppskot, og tað kostar eisini 
minni  enn helvtina.

Tað er arkitekturin J. P. 
Gregoriussen, sum umvegis 
løgtingsmannin Høgna Hoy­
dal hevur latið Rættarnevnd­
ini alternativa uppskotið, 
sum kann býtast upp í fimm 
partar:

- Undirsjóvartunnil mill­
um Kjalnes og Stefanstanga 
(3,5 km á 65 mió). Kostnaður 
228 milliónir 

- Undirsjóvartunnil mill­
um Strendur og Runavík (3 
km á 65 mió). Kostnaður 195 
milliónir 

- Tunnil millum Strendur 
og Kolbeinagjógv (2 km á 45 
mió). Kostnaður 90 milliónir 

- Vegur millum Kolbeina­
gjógv og Stefanstanga (1,5 
km á 15 mió). Kostnaður 22 
milliónir 

- Vegur Inni á Firði til 
Oyrareingir (1,5 km á 15 mió). 
Kostnaður 22 milliónir

Samlaði kostnaður av 
hesi nýggju farleið millum 
høvuðsstaðin og Eysturoyn­
na verður út frá uppskoti­
num 557 milliónir krónur.

Rættarnevndin hev­
ur fingið uppskotið frá 
arkitektinum J. P. Gregorius­
sen, ið hevur sagt seg sinnað­
an at koma á fund við nevnd­
ina at greiða nærri frá tí.

Hini tunnilsuppskotini, 
bæði frá landsstýrismanni­
num og andstøðuni, taka øll 
støði í tí farleið, sum felag­
ið P/F Skálafjarðartunnilin 
á sinni arbeiddi við. Tann 
tunnilsloysnin er mett at 
kosta umleið 1,2 milliard 
krónur. 

Rættarnevndin hjá løgtinginum hevur fingið eitt 
alternativt tunnilsuppskot inn á borðið

Alternativt tunnilsuppskot 
fyri 557 milliónir


